
Қазақстан Республикасы Ішкі істер министрлігінің 
Ақпараттандыру және байланыс департаменті туралы 
ЕРЕЖЕ

1. Жалпы ережелер

1. Қазақстан Республикасы Ішкі істер министрлігінің Ақпараттандыру және байланыс департаменті (бұдан әрі - АБД) ақпараттандыру саласындағы технологияларды дамытудың қазіргі заманғы деңгейін және мемлекеттік құпияларды және ақпараттық қауіпсіздікті техникалық қорғауды қамтамасыз етуді ескере отырып,  ақпараттандыру саласында жұмыстарды ұйымдастыру, үйлестіру және ІІО-ны (бұдан әрі - ІІО) ақпараттық және байланыспен қамтамасыз ету мақсатында құрылған Ішкі істер министрлігінің (бұдан әрі - ІІМ) дербес құрылымдық бөлінісі болып табылады.
2. Өз қызметінде АБД Қазақстан Республикасының  Конституциясын, Қазақстан Республикасы Президентінің және Үкіметінің заңдарын, актілерін, өзге де нормативтік құқықтық актілерді, сондай-ақ осы Ережені басшылыққа алады.
3. АБД-ның құрылымын, штаттық санын Қазақстан Республикасы заңнамада белгіленген тәртіпте Ішкі істер министрі бекітеді.
4. АБД:
1) Басшылықтан;
2) Ақпаратты техникалық қорғау басқармасынан; 
3)Телекоммуникациялар және автоматтандырылған жүйелер басқармасынан;
4) Радиобайланыс және корпоративтік желі басқармасынан;
5) Озық технологиялар басқармасынан;
6) Ақпараттық қамтамасыз ету басқармасынан;
7) Кеңседен тұрады.


2. Департаменттің негізгі тапсырмалары, функциялары, 
құқықтары мен міндеттері

5. Міндеттері: технологияларды дамытудың қазіргі заманғы деңгейін  ескере отырып, ІІО-да ақпараттандыру, байланыс, ақпараттық қамтамасыз ету және ақпараттарды техникалық қорғау саласында бірыңғай саясатты қалыптастыру және жүзеге асыру. 
 Функциялары:
1. ІІО-да техникалық саясатты, ақпараттандыру және ақпараттық қамтамасыз етуді жетілдірудің қағидаттарын және бағыттарын айқындайтын тұжырымдамалық және бағдарламалық құжаттар әзірлейді және әзірлеуге қатысады; 
1. АБД қызметі шеңберінде ақпараттандыру, байланыс және ақпараттарды техникалық қорғау саласында нормативтік құқықтық актілерді және техникалық құжаттамаларды әзірлейді және әзірлеуге  қатысады;
3) өз құзыреті шегінде ІІО-ның жеке бөліністердің қызметінде және (немесе) жеке бағыттарда қолданылатын нормативтік құқықтық және құқықтық актілерді, ақпараттық жүйелерді, банктерді және деректер базасын, жедел және ведомстволық есептерді құру, пайдалану және дамыту бойынша нормативтік және техникалық құжаттамаларды келісуге қатысады; 
4) ақпараттандыру, байланыс және  ақпараттарды техникалық қорғау саласында мемлекетаралық және ведомствоаралық өзара іс-қимыл жасауды анықтайтын нормативтік құқықтық актілерді әзірлеуге және мемлекеттік қызметті ақпараттық қамтамасыз ету және мұрағаттық істерді іске асыруға қатысады;
5) ІІО-ның бірыңғай ақпараттық-телекоммуникациялық кеңістігін қалыптастыруға бағытталған және оны Қазақстан Республикасының құқық қорғау және басқа да мемлекеттік органдарын бірыңғай ақпараттық-коммуникациялық кеңістікке біріктіру іс-шараларын ұйымдастырады және қатысады;
6) оларды ІІО-ның мүддесінде пайдалану мүмкіндігі және пайдаланудың мақсатқа сай екендігі туралы ІІМ басшылығына ұсыныстар енгізу мақсатында ақпараттандыру, байланыс және ақпаратты техникалық қорғау саласының ағымдағы жай-күйін, перспективалық әзірлеулерін қадағалайды;
7) АБД құзыретіне енетін мәселелер бойынша ІІО-ның бөліністеріне әдістемелік және практикалық көмек көрсетеді;
8) АБД құзыретіне кіретін мәселелер бойынша тауарларды, қызметтерді және жұмыстарды мемлекеттік сатып алу бойынша конкурстар өткізу үшін техникалық ерекшеліктерді дайындауды жүзеге асырады; 
9)  АБД құзыретіндегі мәселелерді регламенттейтін нормативтік құқықтық актілерді мониторингілеуді жүзеге асырады, оларды өзектендіру бойынша шаралар қабылдайды.
10) ІІО бөліністерімен АБД құзыретіндегі мәселелерді регламенттейтін нормативтік құқықтық және құқықтық актілердің талаптарын сақтауды бақылайды.
6. Міндеті: ақпараттандыру, байланыс және ақпараттарды техникалық қорғау саласында ІІО-ның қызметін техникалық қамтамасыз ету 
Функциялары:
1) ІІО-ның техникалық жарақталуын мониторингілеуді жүргізу;
2) АБД қызметі шеңберінде мемлекеттік және ведомстволық бағдарламаларды іске асыруға қатысады; 
3) ІІО-да есептеуіш техникалардың, аппараттық-бағдарламалық кешендердің телекоммуникациялық құрал-жабдықтардың, ақпараттары қорғау құралдары, байланыс желісі мен жүйелерінің  үздіксіз жұмыс істеуін қамтамасыз етуге бағытталған іс-шараларды әзірлейді және жүзеге асырады;
4) ІІО-ның қызметіне инновациялық технологияларды енгізу мәселелері бойынша ұсыныстарды қарайды;
5) ІІО ақпараттық ресурстарына рұқсат етілген қолжетімділіктің техникалық мүмкіндігін, сондай-ақ басқа мемлекеттік органдармен және басқа мемлекеттердің құзыретті органдарымен   ақпараттық  өзара іс-қимыл жасауды қамтамасыз етеді;
6) әлеуметтік, табиғи және техногендік сипаттағы төтенше жағдайлар кезінде Қазақстан Республикасы Қауіпсіздік Кеңсесінің бейнеқатысу сеанстарын өткізуді қамтамасыз етеді;
7) Қазақстан Республикасының әлуетті, құқық қорғау және арнаулы органдарының Ахуалдық жедел орталығының  үздіксіз жұмыс істеуін және техникалық сүйемелдеуін қамтамасыз етеді; 
8) Қазақстан Республикасы Премьер-Министрі Кеңсесімен, Қауіпсіздік Кеңесімен, ІІО-ның аумақтық бөліністерімен және мемлекеттік органдармен ІІМ-нің  бейконференцбайланысты қамтамасыз етеді;
9) мобильді байланыс кешендерінің жауынгерлік дайындығын қамтамасыз етеді;
10) күнделікті қызметте және төтенше жағдайлар туындаған кезде ІІО-ның күштері мен құралдарын басқару үшін байланысты ұйымдастыру жөніндегі іс-шараларды әзірлеуге қатысады және жүзеге асырады;
11) жедел жоспарларды қолданысқа енгізу, қоғамдық-бұқаралық іс-шараларды, оқу-жаттығуларды өткізу және төтенше жағдайлар туындаған кезде құрылатын уақытша штабтар мен басқару пункттерін қажетті байланыс түрлерімен қамтамасыз етеді;
12) радиоэлектронды құрылғылардың электромагнитті үйлесімділігін қамтамасыз ету жөніндегі іс-шараларды әзірлеуге қатысады және жүзеге асырады, ІІО-да оларды пайдаланудың белгіленген тәртібінің сақталуын қамтамасыз ету жөніндегі жұмысты ұйымдастырады және жүргізеді.
7. Міндеті: ақпараттандыру, байланыс және ақпаратты техникалық қорғау саласында ІІО-ны дамыту 
Функциялары:
1) ІІО-да техникалық саясатты жетілдірудің қағидаттары мен бағыттарын айқындайтын нормативтік құқықтық актілерді, тұжырымдамалық және бағдарламалық құжаттарды әзірлейді және әзірлеуге қатысады;
2) цифрландыру бойынша мемлекеттік бағдарламаларға енгізілген ІІМ іс-шараларын іске асыруды қамтамасыз етеді; 
3) аппараттық-бағдарламалық кешендерді, телекоммуникациялық жабдықтарды, ақпаратты қорғаудың бағдарламалық-аппараттық құралдарын, корпоративтік желі мен байланыс жүйелерін әзірлеуге, құруға, енгізуге және дамытуға қатысады; 
4) ақпараттандыру, байланыс және ақпаратты техникалық қорғау саласындағы ІІМ-нің бюджеттік өтініміне ұсыныстар енгізеді.
8. Міндеті: ІІО-ны ақпараттандыру саласындағы мемлекеттік құпиялардың техникалық қорғалуы мен ақпараттық қауіпсіздігін қамтамасыз ету.
Функциялары:
1. ІІО-ны ақпараттандыру саласында мемлекеттік құпиялардың қорғалуы және ақпараттық қауіпсіздігін қамтамасыз ету бойынша іс-шаралар кешенін ұйымдастырады;
1. ІІО мен басқа да мемлекеттік органдарды ақпараттандыру саласында ақпараттық қауіпсіздікті қамтамасыз ету мәселелері бойынша нормативтік құқықтық актілерді әзірлейді және әзірлеуге қатысады;
1. ІІО-да техникалық барлауға қарсы ic-қимыл жөніндегі ic-шараларды ұйымдастыруды және өткізуді қамтамасыз етеді; 
1. дербес электрондық-есептеуіш машиналарын құпия сипаттағы және таратылуы шектеулі ақпараттар бар сақталатын және өңделетін файлдардың болуына тексеру ұйымдастырады және жүзеге асырады;
1. ақпараттандыру объектілерін қорғауды, ақпаратты техникалық қорғауды, физикалық және бағдарламалық-техникалық  деңгейде ақпараттық ресурстарды және  ақпараттық жүйелерді қорғауды ұйымдастырады;
1. ІІО-ның ақпаратты қорғау жөніндегі талаптарының сақталуы тұрғысынан ақпараттандыру объектілері әкімшілерінің және операторлардың әрекетін үйлестіреді және бақылайды;     
1. ІІО бөліністерінің туындаған қауіп-қатерлер мен ақпараттық қауіпсіздік  оқиғалары туралы  уақтылы хабардар етуді, олардың алдын алу бойынша ақпарат таратуды ұйымдастырады;  
1. арнаулы органдармен бірлесе отырып, ұлттық үкіметтік байланыс қызмет көрсетуді қамтамасыз етеді; 
1. ақпараттандыру объектілерінде рұқсатсыз қол жеткізу фактілерін анықтайды, Интернет желісін пайдаланушылар компьютерлерінің қосылыстары оқиғаларын қарап шығуды жүзеге асырады, почта жинақтары және есептеуіш техникасының құралдары аппараттық-бағдарламалық құралдардың қолдана отырып  бақылайды;
9) ІІО-ның ақпараттандыру саласындағы ақпараттық қауіпсіздікті және мемлекеттік құпияларды техникалық қорғау мәселелері бойынша қызметтік тексерулерге қатысады.
9. Міндеті: ІІО-ны ақпараттық қамтамасыз етуді жетілдіру.
Функциялары: 
1) ІІО-ның бөліністерімен бірлесе отырып ІІО-да пайдаланылатын ақпараттық жүйелерді, деректер банктерін және базаларын, жедел және ведомстволық есептердің мониторингін іске асырады, олардың нәтижесі бойынша ІІМ басшылығына оларды пайдаланудың тиімділігін арттыру бойынша ұсыныстар енгізеді;
2) Қазақстан Республикасының және шет мемлекеттердің мемлекеттік органдарымен ақпараттық өзара іс-қимыл жасасуды ұйымдастыруда жаңа тәсілдерді пайдалану арқылы ІІО қызметінің тиімділігін арттыруға бағытталған іс-шараларды әзірлейді;
3) нормативтік құқықтық және құқықтық актілермен белгіленген тәртіпте қоғамдық тәртіпті сақтау және қылмыспен күрес бойынша тапсырмаларды шешуді қамтамасыз ететін ақпараттық жүйелерді, деректер банкілерін және базаларын, жедел және криминалдық сипаттағы ведомстволық есептерді әзірлеуді, құруды, енгізуді және дамытуды ұйымдастырады.
10. Міндеті: өз құзыреті шегінде Қазақстан Републикасы ІІО-ның бөліністерін оларға жүктелген тапсырмаларды іске асыру үшін қажетті ақпаратпен уақтылы, толық және дұрыс қамтамасыз ету.
Функциялары:
1) Қазақстан Республикасы ІІМ Біріктірілген деректер банкінің (бұдан әрі - БДБ) есептерін қалыптастыруды, пайдалануды және АБД қарамағындағы басқа жедел және ведомстволық есептерге қолжетімділік тәртібін регламенттейтін құқықтық актілерді әзірлейді;
2) қалыптастыруға және пайдалануға жауапты ІІО-ның өзге бөліністерінің жедел және ведомстволық есептеріне қолжетімділік тәртібін регламенттейтін құқықтық актілерін әзірлеуге қатысады;
3) Қазақстан Республикасының және шет мемлекетттердің мемлекеттік органдарымен және ұйымдарымен ақпараттық іс-қимыл жасасу тәртібін регламенттейтін нормативтік құқықтық және құқықтық актілерді әзірлеуге қатысады;
4) ІІО-ның бөліністерін, Қазастан Республикасының, сондай-ақ жасалған келісімдердің шеңберінде ТМД-ға қатысушы мемлекеттердің құқық қорғау және мемлекеттік органдарын ақпараттық қамтамасыз етуді үздіксіз жүзеге асырады;
5) ІІО бөліністеріне БДБ-ға белгіленген тәртіпте қолжетімділікті қамтамасыз етеді;
6) өз құзыреті шегінде ІІО қызметкерлерінің арасында қызметінде Қазақстан Республикасы Бас прокуратурасы Құқықтық статистика және арнайы есепке алу жөніндегі комитетінің (бұдан әрі - ҚСжАЕАК), басқа да мемлекеттік органдардың, Қазақстан Республикасының және шет мемлекеттердің ұйымдарының  ақпараттық жүйелерін пайдалану бойынша жұмысты түсіндіреді;
7) ІІМ бөліністерінің өндірісіндегі жедел есептің істерін олар бойынша өткен адамдарды тіркеуді және есепке алуды жүргізеді, оларды жүргізу тәртібін және мерзімдерін бақылайды;
8) БДБ есептерін және АБД қарамағындағы басқа да жедел және ведомстволық есептерді қалыптастыру жүктелген ІІО бөліністерімен бірлесе отырып, оларды пайдалану және дамыту бойынша іс-шараларды ұйымдастырады;
9) ведомстволық статистикалық, мұрағаттық және өзге де ақпаратты жинауды, өңдеуді ұйымдастырады, оны ІІМ басшылығына және бөліністеріне, құқықтық нормативтік актілерге және халықаралық келісімдерге сәйкес шет мемлекеттерге ұсынады;
10) АБД-ның аумақтық бөліністері қалыптастыратын статистикалық мәліметтердің, сондай-ақ жедел-анықтамалық, іздестіру және өзге де есептерде көрсетуге жататын мәліметтердің уақтылы, толық, сапалы және дұрыс ұсынылуына бақылауды жүзеге асырады;
11) белгіленген тәртіпте ІІМ Орталық аппаратының бөліністері қылмыстық іс қозғаудан бас тарту туралы қаулы шығарған материалдарды сақтауды және беруді қамтамасыз етеді;
12) ІІМ Орталық аппараты тергеу мерзімдерін үзу (тоқтата тұру) шешімін қабылдаған қылмыстық істерді қабылдауды, сақтауды және беруді жүзеге асырады.
11. Міндеті: өз құзыреті шегінде құқықтық мемлекеттік статистиканы жетілдіру және ІІО-да ведомстволық статистикалық есепті қалыптастыру.
Функциялары:
1) өз құзыреті шегінде мемлекеттік құқықтық статистиканы және арнайы есептерді жетілдіру мәселелері бойынша ҚСжАЕАК-мен іс-қимыл жасасуды жүзеге асыру;
2) ІІО бөліністерімен бірлесе отырып, қылмыстылықтың жай-күйі және ІІО-ның жедел қызметінің нәтижесі туралы ведомстволық статистикалық есеп нысанын әзірлеу бойынша іс-шаралар жүргізеді, ІІМ бөліністері әзірлейтін статистикалық есептерді өз құзыреті шегінде келіседі;
3) ІІО-ның қызметі туралы статистикалық ақпаратты жинауды, өңдеуді және талдауды жүзеге асырады, жалпыланған ақпаратты ІІМ басшылығына енгізеді.
[bookmark: _GoBack]12. Міндеті: ІІО-да Ұлттық мұрағаттық қор және мұрағат туралы заңнаманың негіздерінің орындалуына ұйымдастырушылық-әдістемелік басшылықты және бақылауды жүзеге асыру.
Фунциялары:
1) Қазақстан Республикасы Ұлттық мұрағат қорының және ІІО-ның қызметі туралы өзге де құжаттамалық материалдарды қабылдауды жүзеге асырады, сақталуын, есепке алуды және пайдалануды қамтамасыз етеді;
2) ІІМ Орталық аппаратының бөліністерімен – ІІМ қор құрушыларымен бірлесе – арнайы мемлекеттік мұрағаттың сақтауындағы құжаттардың ғылыми, әдістемелік және тарихи құндылықтарына сараптама жүргізеді.
3) мұрағаттық анықтамаларды және мұрағаттық құжаттардың көшірмелерін беру және апостильдеу бойынша мемлекеттік қызмет көрсетеді;
4) ІІО-ның бөліністеріндегі мұрағаттық істер мәселелерін регламенттейтін нормативтік құқықтық және құқықтық актілердің тлаптарының сақталуына бақылауды жүзеге асырады;
5) ІІО-да мұрағаттық істердің ұйымдастыру және жүргізу тәртібін регламенттейтін құқықтық актілерді әзірлейді;
6) ІІО-да іс-жүргізуді ұйымдастыруды, сонымен қатар Қазақстан Республикасында мұрағаттық істерді және іс жүргізуді ұйымдастыруды регламенттейтін нормативтік құқықтық және актілерді әзірлеуге қатысады;
7) өндіріспен жабылған, жедел есепке алу істерінің мұрағаттық сақталуын жүзеге асырады, оларды арнайы мемлекеттік мұрағатқа тапсыру тәртібін және сақтау мерзімін бақылайды.
13. Құқықтары және міндеттері:
АБД-ның:
1) АБД құзыретіне кіретін мәселелер бойынша ұсыныстарды, анықтамалық және талдамалық материалдарды нормативтік құқықтық актілердің жобаларын, сондай-ақ ІІО АБД құрылымдық бөліністерінің жобаларын әзірлеуге, дайындауға, ІІМ басшылығына бекітуге енгізуге; 
2) қызметті ұйымдастыру үшін қажетті мәліметтерді ІІО-ның құрылымдық бөліністерінен сұратуға;
3) өз құзыреті шегінде ІІО-ның бөліністеріне қатысты ұйымдастырушылық-өкімдік функцияларды жүзеге асыруға;
4) Қазақстан Республикасының және шет мемлекеттердің мемлекеттік және мемлекеттік емес органдарымен, ұйымдарымен  АБД құзыретіне кіретін мәселелер бойынша  өзара іс-қимыл жасауға;
5) Жеке тұлғалардың дербес деректерін жинауға және өңдеуге құқығы бар.
АБД міндетті:
1) Қазақстан Республикасының Конституциясы мен заңдарын сақтауға;
2)   іс қағаздарын жүргізуді қамтамасыз етуге, АБД-да құпиялылық режимін қамтамасыз ету жөніндегі іс-шараларды өткізуге;
3)   қойылған міндеттерге сәйкес өз құзыреті шегінде өзге де міндеттер белгіленеді.
	



3. Департаменттің қызметін ұйымдастыру

14. Заңнамалық актілерге, Қазақстан Республикасы Президентінің актілеріне өзге де нормативтік құқықтық актілерге сәйкес АБД өзінің негізгі міндеттері мен функцияларын  іске асыру үшін қажетті өкілеттігіне ие.
15. АБД-ны Қазақстан Республикасы заңнамасында белгіленген тәртіпте  лауазымға тағайындайтын  және лауазымнан босатылатын бастық басқарады.
16. Департамент бастығының орынбасарлары бар, оларды  белгілеген тәртіпте ұсыным бойынша Министр лауазымға тағайындайды және лауазымнан босатады. 
17. Бастық АБД-ның қызметіне жалпы басшылықты жүзеге асырады, АБД-ға жүктелген тапсырмалардың орындалуына және өздеріне жүктелген функциялардың жүзеге асырылуына дербес жауап береді.
18. АБД бастығы ІІМ басшылығына АБД құрылымы мен штаттық кесте бойынша ұсыныстарды ұсынады. 
19. Осы мақсаттарда бастық:
1) өз орынбасарларының  міндеттері мен өкілеттіктерін анықтайды.
2) АБД құрылымына кіретін құрылымдық бөліністер басшыларының  ұсыныстары бойынша АБД құрамына кіретін құрылымдық бөліністер бастықтарының міндеттері мен өкілеттігін, АБД жұмыскерлерінің және қызметкерлерінің міндеттері мен өкілеттігін анықтайды.
3) Қазақстан Республикасының заңнамасына сәйкес өзге де өкілеттіктерді жүзеге асырады.
20. АБД бастығының орынбасары:
1) өз өкілеттігі шегінде АБД қызметін үйлестіреді;
2) АБД бастығы болмаған кезеңде, оның міндеттерін орындау туралы шешіміне сәйкес жалпы басшылықты жүзеге асырады және АБД-ға жүктелген міндеттерді орындау және олардың функцияларын орындау үшін дербес жауап береді;
3) АБД басшылығы жүктеген өзге де функцияларды жүзеге асырады.
21. Департамент  құзыретіне кіретін мәселелер бойынша ІІМ-нің басқа құрылымдық бөліністеріне АБД атынан жолданған  құжаттарға АБД  бастығы, ал  ол болмаған жағдайда оны алмастыратын адам қол қояды.

                  ________________________________________

